
Tag nrho cov neeg kho mob hauv xeev cov 
tsev kho mob puas hlwb yog muab pw rau 
hauv raws li xeev cov cai ntsig txog kev kho 
mob puas hlwb raws siab yeem los yog tsis 
yeem.   
 
Cov Cai Wisconsin Statute § 46.03 (18) thiab 
46.10 kom them nyiaj rau cov kev kho tu 
mob.  Co neeg kho mob thiab lawv cov neeg 
muaj lub luag hauj lwm raws cai yuav tau 
txais ntawv kom them nyiaj rau qhov kev kho 
raws li xeev txoj cai (Uniform Fee System) 
raws li tau muab piav meej rau hauv 
Wisconsin Administrative Code Chapter 
DHS 1.   
 
Nws muaj tej qhov sib txawv hauv txoj kev 
them nyiaj rau cov muaj hnub nyoog thiab 
cov me nyuam kho mob. Ib tug neeg kho mob 
muab xam tias yog ib tug me nyuam kom txog 
rau thaum lawv puv 18 xyoo tshwj tias ntshe 
tus neeg mob ntawd muaj feem tau txais kev 
pab rau Medicaid no xwb.  (Saib Nqe Lus Tus 
Neeg Pw Kho Mob uas yog ib tug Me Nyuam 
kom paub ntau ntxiv.) 
 
Lub Wisconsin Department of Health 
Services, Division of Enterprise Services, 
Bureau of Fiscal Services yog qhov chaw ua 
ntawv kom them nyiaj thiab mus sau cov 
nyiaj kom them rau qhov kev kho uas tau 
txais hauv xeev cov tsev kho mob puas hlwb.   
 
Thaum cia ib tug neeg pw lawm, cov ntaub 
ntawv hais txog ntawv pov hwm mob nkeeg 
thiab cov ntawv pom zoo tso cai muaj npe kos 
rau yuav tau muab rau registration office of 
the mental health institute uas yog qhov chaw 
muab kev kho mob. Qhov chaw cov neeg ua 
hauj lwm yuav khiav hauj lwm nrog lub tuam 
txhab tuav koj daim ntawv kho mob kom tau 
ib daim ntawv tso cai rau cov kev kho mob 
muab rau koj. Bureau cov neeg  

 ua hauj lwm yuav xa ib daim ntawv rau lub tuam 
txhab tuav pov hwm mob nkeeg twg uas yog tus 
them.   
 
Yog ib tug neeg kho mob muaj ntawv pov hwm 
kho mob los ntawm ntau tshaj ib lub tuam txhab 
thiab tseem tshuav nqi them tsis tau tas tom qab 
lub tuam txhab xub thawj them, ces yuav xa ib 
daim ntawv mus rau lub tuam txhab tom ntej 
kom them qhov nyiaj.  
 
Yog ntawv pov hwm kho mob them tsis tas cov 
nqi, bureau cov neeg ua hauj lwm yuav hais rau 
tus neeg kho mob los yog ib tug neeg muaj lub 
luag hauj lwm raws cai twg kom tau ntaub ntawv 
qhia paub txog lawv tej nyiaj txiag ntxiv.  Cov 
ntaub ntawv qhia paub txog nyiaj txiag muaj 
txhij txhua thiab muaj tseeb yuav tsum tau muab.  
Cov ntaub ntawv qhia paub txog nyiaj txiag yog 
muab siv los mus txiav txim seb yuav kom them 
ib hlis pes tsawg raws li rab peev xwm them taus 
raws li txoj cai Uniform Fee System. 
 
Tus neeg kho mob/los yog tus muaj lub luag hauj 
lwm yuav tau txais ntawv tuaj kom them rau 
qhov them tsis tau tas los yog kom them txhua 
hlis, uas yuav muab tso rau qhov tseem them tsis 
tau tas. 
 
Yog tsis muab cov ntaub ntawv, cov ntawv pom 
zoo thiab cov ntawv tso cai, cov neeg kho mob 
thiab/los yog cov neeg muaj lub luag hauj lwm 
raws cai yuav yog tus them kom tag nrho.   
 
Saib cov hauv qab no hais txog cov lus kom ua 
kom tau uas muab rau cov neeg kho mob muaj 
hnub nyoog thiab cov me nyuam pw kho mob. 

 Cov Pw Kho Mob Muaj Hnub Nyoog 
Ib tug neeg pw kho mob muaj hnub nyoog 
los yog nws tus poj niam/tus txiv ntawm tus 
neeg pw kho mob yog cov them tus nqi kho 
mob.  Tus poj niam/tus txiv muab xam tias 
tseem sib yuav kom txog rau thaum los yog 
tshwj tias muaj ib daim ntawv sib nrauj 
lawm no xwb. 
 
Cov Me Nyuam Pw Kho Mob 
Yog ib tug me nyuam pw kho mob leej 
niam leej txiv sib nrauj los yog sib cais, 
yuav nrhiav kom tau ob tug niam txiv los 
them qhov nqi kho mob.  Cov me nyuam 
pw kho mob tej zaum kuj yuav tau txais 
Wisconsin Medicaid yog lawv ua tau raws li 
txoj cai.  Cov niam cov txiv los yog cov 
muaj cai saib xyuas yuav tsum ua ntawv 
thov cov kev pab (Medicaid los yog 
BadgerCare Plus) rau lawv cov me nyuam.  
Yog xav tau chaw nyob thiab tus xov tooj 
ntawm cov chaw khiav hauj lwm hauv 
internet, mus rau: 
dhs.wi.gov/em/customerhelp.  
 
Koj kuj hu tau rau 1-800-362-3002 (hu 
dawb) kom pab. Yog koj nrhiav tsis tau 
qhov chaw khiav hauj lwm los yog tsis tau 
txais ib lo lus teb tuaj ntawm qhov chaw, 
thov hu rau lub registration office kom pab.  
 
Feem ntau, Medicaid pab them rau cov nqi 
ntawm cov neeg pw kho mob rau ib tug me 
nyuam uas muaj feem tau txais kev pab kom 
txog rau thaum nws muaj 22 xyoos yog tias 
tau cia tus me nyuam pw kho mob ua ntej 
nws muaj 21 xyoos thiab muaj feem tau 
txais kev pab Medicaid lub sij hawm ntawd. 

 

http://www.dhs.wisconsin.gov/em/customerhelp/

	Qhov Chaw Hu Tau
	Mendota Mental Health Institute
	Winnebago Mental Health Institute
	Wisconsin
	Department of Health Services
	Cov Pw Kho Mob Muaj Hnub Nyoog
	Cov Me Nyuam Pw Kho Mob



